
Transcription du poeme

TexteL’ennuy que j’ay ne se pourroit escripre
Car chascun jour ma douleur treuve pire
Considerant qu’a tort et sans raison

Me veulx banir de la tienne maison

Donc sans cesser je me plaings et souspire.
Or par ta foy dy moy que tu veulx dire

As tu conclud que ce pesant martyre

Par toy je porte ainsi longue saison ?
L’ennuy que j’ay.

Tu scais assez ja ne fault te le dire

Que t’ay servy sans jamais te desdire
Pensant en toy des vertus a foison

Si te supply me donner garison

Avant que plus mon gref mal ne m’empire.
L’ennuy que j'ay.

